
niski pisim 2026 
 
anima iyiniw iskwewak mamawiyatowin ohci kânata (NWAC) anima misawe askihk iyiniw pikiskwestamâkewin 
mamawiyatowin eta e-pîkiskwestamawihcik nîkanewin pîkiskwewina ohci iyiniw iskwewak isi kahkiyaw kahesi 
pîtos iyiniwicik ekota kânata. NWAC pîkiskwestamawewak ohci ekwa wîcihatoskeyimewak âpihtawikosisânak, 
ayaskimowak, ekwa iyiniwak-pihcâyihk-ekwa wayawetimihk askihkanihk, masinahwâwak, ekwa moy 
masinahwâwak, kâ-wanihtâcik masinahikan-misawe kânata. NWAC wîcihihtasiwak kiyohkewinihk, 
sôniyahkewinihk, pimâtisiwinihk,  ekwa nîkânewinihk miyo-mahcihowin ohci iyiniw iskwewak kahesi pîtos 
iyiniwicik pihcayihk mamawinitowinihk ekwa kanata ka-wikihk.  
 
anima anima iyiniw iskwewak mâmawiyatowin ohci kânata nanâskomowak sihtoskâkewin, wîhtamâkewin, ekwa 
mikiwina ohci kahkiyaw ka-kiyohkecik ekwa wîcihihtasocik ekota pîkisikwatihcik iyiniw ayisiyiniwak asipihtaskewin 
meskocipayan wiyasiwewinasinahikan atoskâcikan. 
 
ka-piskihtahastahk askiy ekwa tipahaskanihk wîtahpisiw mâmawiyatowina (PTMA’s) 
Amautiit Nunavut Inuit Women’s Association 
Keepers of the Circle Ontario 
Manitoba Moon Voices Inc. 
Indigenous Women’s Association of the Wabanaki Territories 
Institute for the Advancement of Aboriginal Women 
British Columbia Native Women’s Association 
 
kiskinwahamâkewina 
NWAC nanâskomewak kihte aya, opîkiskwewak, ekwa wîcihihtasiwak ka-wîcihihtasocik kiskeyihtamowin ekwa 
tipahikan isi atoskahowewin ekwa atoskâcikan itôtamowina isi nikotwâsik-askiy anima atoskâcikan (2020-2026). 
 
ôma atoskâcikan osihcikâtew kaskihonâniwan e-tipahamihk ohci Environment ekwa Climate Change Canada 
(ECCC) 
 
ohci ayiwâk kiskeyihtamowin ekota NWAC atoskewin isi ekota  Engaging Indigenous People in Climate Policy 
atoskâcikan ahpô kîspin kitayân kwecihkeyimowina ohci ôma masinahikan, mahti kahcipis:  
environment@nwac.ca 
 
anima iyiniw iskwewak mamawiyatowin ohci kânata  
120 Promenade du Portage Gatineau, QC J8X 2K1  
reception@nwac.ca 
www.nwac.ca  

Wihtamâkewin 
asipihtaskewin meskocipayan pîtosipayinwa askiya, nipiya, ekwa aspihtaskewina kahispayiki ohci kihcikamik isi 
kihcikamik isi kihcikamik.  iyiniw iskwewak kahkiyaw kahesi pîtosiyiniwicik môsihtawak ôhi meskocipayinwa 
mistahi pihtaw cîki esi wâhkohtahkik askiy, nipiy, ekwa mâmawinitowin. kahesi miciminahkik kiskeyihtamowin, 
nâkateyihcikewak, ekwa mîciwin ka-môsahkinahkik, iyiniw iskwewak aniki mistahi kanaweyihtamwak atoskewina 
ka-pimâcihtahk peyakohewahon, sihcikewin, ekwa kikâwînaw askiy.  wâpahtamwak aspihtaskewin meskocipayik 
nîkân pîhtaw e-meskocipayik mîciwin ekwa nipiy misiwewina, kahkiyaw kikway ka-pimâtahk askihk, ekwa 
pimâtisiwin itocikewina, eta e-mostacipayik miyaw, môsihowin, ahcahk, ekwa mâmawinitowin miyomahcihowin.  
kiyâm âta ôma, iyiniw iskwewak kiskeyihtamowin ekwa môsihowina kiyâpic namoya mistahi wâpahcikatewa 
aspihtaskewin wiyasiwewimasinahikanihk, wawewin, ekwa kahitasiwatamihk askiy itôtamowina.  

ta-minopitamihk ôma moy kwayask kahitôtamihk, anima Native Women’s Association of Canada (NWAC) 
wiyastâwak anima  Engaging Indigenous People in Climate Change Policy (EIPCCP) atoskâcikan, tipahikâtek ohci 
Environment and Climate Change Canada (ECCC). ôta masinahikanihk masinahikâtewa kiskinwahamâkewina  
ohci anima nikotwâsik askiy atoskâcikan (2020-2026), kinwâpahtamihk anihi ka-wâpahtahkik, kiskeyihtahkik, ekwa 
onîkânewin ohci iyiniw iskwewak kahkiyaw kahesi pitosiyiniwicik ekwa kahesi atoskecik ekotawihk cîki 
aspihtaskewin itôtamowina.  NWAC cîki atoskeyihtamwak Provincial ekwa Territorial Member Associations 
(PTMAs) ka-kihcinâhohk anima atoskâcikan ohci cîki kahitôtamihk, sihcikewin kiskinwahamakewina, ekwa misawe 
wâpahcikewina.  kahkiyaw, ayâwin osihcikâtew ohci iyiniw iskwewak ka-mâtinamakecik môsihtawina, osihtahk 
nistohtamowin, sohkastâhk wâhkohtowina, ekwa mâmiskotamihk aspihtaskewin pimâtisiwinihk kahitôtamihk, 
askiy, ekwa mâmawinitowin.  anima atoskâcikan pîkiskwâtawak ayiwak 2000 iyiniw iskwewak misikâme Canada 
ikospî nikotŵasik askiya ispayiki.  

 wepac ka-pîkiskwâtitohk nitaweyihcikâtew nitohtamowin ekwa kiskinwahamâsowin, ekwa itâp kahispayiki 
kahitôtamihk kîkwaya ka-wîhtahkik iyiniw iskwewak, mîna askiy ka-pimâtahki kîkwaya, aspihtaskewin 
mînopitamâkewin, iyiniw nîkânistamihk nâkateyihtamowin itôtamowina, ekwa iyiniw pakitinikâwisowina.  iskweyâc 
ekota askiy, anima atoskâcikan nitaweyihtamihk mâmawinitowin nîkânestamihk, askiy kiskinwahamâsowin, 
kiskeyihtamihk iyiniw iskwewak maskawisewin ekwa sipihkisiwin isi pimâtisiwin itôtamowina tâpiskoc pimâtisiwin 
mistihkasikewin (miyo iskotew) ekwa esa kistikana (Loxiwe)  ôhi itâtisiwin kahahkami pimâtahk kasispohtemowin 
kiskeyihtamowin ekwa ka-wâhkohtamihk askiy ekwa nipiya, ka-sîhtoskamihk pimâtosiwin ekota aspihtaskewin 
meskocipayiwin.  

tâwayihk iyiniw iskwewak opîkiskwewiniwâwa isi nitohtamowin ekwa pîkiskwâtowin (2020-2025)  
ikospî nistam niyânan askiya, anima EIPCCP atoskâcikan kinwâpahcikâtew ka-nitohtawihcik ekwa 
kiskinwahamâsohk ohci iyiniw iskwewak isi misikâme kwecihkeyimowina, ayamihcikewina, ekwa pîkiskwâtowin 
kiyohkâtowina. nistam nîso askiya kinwâpahcikâtewa kahosihtahk ayâwin ohci misâki pîkiskwâtowina ohci 
aspihtaskewin meskocipayiwin ekwa kahesi mostacipayiki, kakiskeyihtamihk aniki iyiniw iskwewak kahesi 
pîtosiyiniwicik aniki môsihtâcik mistahi kîkwaya, mîna meskocipayik mîciwina, nipiy, ekwa pihci nâway 
itôtamowina, mîna e-nakiskahkik nakinikewina ka-wîcihihtasocik aspihtaskewin itasiwewinihk.   

kamâmitoneyihtamihk anima aspihtaskewin meskocipayiwin ekwa anihi nitaweyihtamowina ka-miskamihk isi kâ-
pîkiskwâtitohk, NWAC osihtâwak anima EIPCCP atoskâcikan ekota anima Impacts of Climate Change on 
Indigenous Women, Girls, Two-Spirit, Transgender and Gender-Diverse People. anima atoskâcikan tâpitaw 
meskocipayan sisone anima atoskâcikan ikospî askiya kâhispayiki.  

kahosihtâhk ôhi wêpac nistam kiskeyihtamowina, anima atoskâcikan kinwâpahcikatewa kihcinâc kîkwaya iyiniw 
iskwewak kahesi pîtosiyiniwicik nîkân kahitôtamihk, mîna kahkiyaw kîkwaya kâ-pimâtahkik askihk, aspihtaskewin 
mînopitamihk, iyiniw nîkânestamihk nakateyihcikewin itôtamowina, ekwa iyiniw pakitinikawisowina.  misikâme ôhi 

https://nwac-afac.ca/assets-documents/EIPCCP-Climate-Change-and-Biodiversity-Toolkit-2023-2024-FINAL.pdf

kihcinâc ayâwina, iyiniw iskwewak mâtinamakewak kiskeyihtamowina ekwa kahesi mosihtâcik, ekwa 
kiskinwahamâsocik, ayiwâk nistohtamihk aspihtaskewin meskocipayiwin.  PTMA wîcihihtasomakanwa eta 
sîhtoskamihk ôma atoskewin isi mâmawinitowinihk nitonikewin ekwa pîkiskwewinihk.  ôhi kâ-mâmawikamâtohk 
sohkatoskewina ekota ohcîmakan meskociwepinikewin isi ayiwâk, mâmawinitowin-paminahkik nîkânîwin ekwa 
askiy-tasi kiskinohamâkewin kâ-mâmawi-osihtâhk iskweyâc askiy. 

ka-maskawisihtâhk NWAC - PTMAs mâmawikamâtowin ohci mâmawinitowin-nîkânîstamihk ka-
nîpawistamihk e-pakahkeyihtamihk askiy ekwa pîkiskwewin (2025-26) 

nisitohtamowin ka-mawisakâtehki nistam niyânan askiya ohcîmakan atoskâcikan kâwî-itôtahkik isi ayiwâk, ekota 
tasi e-ohcîmakahki âhkameyihtamowina iskweyâc askiy, e-ispahakemohk askiy-tasi kiskinohamâkosiwin ekwa ka-
mosci-âpacihtâhk iyiniw kiskeyihtamowin. ka-pimitisahamihk ohci kâ-pîkiskwâtihcik ohci mâmawipowinihk ekwa 
webinars kâ-ayâcik ispî 2020 isko 2025.  EIPCCP atoskâcikan mâmitoneyihtamwak ekota ohci e-ohcîmakahki 
nikowatisowina e-ispahâkemohk isihtwâwin, isihcikewin, ekwa ka-wâhkohtamihk askiy, e-mekwâ-sihtoskawâcik 
iyiniw iskwewa kahkiyaw pîtos iyiniwicik ka-sohkihtâcik okiskeyihtamowiniwâw, ka-nakacihtâcik nanâtohk 
kaskihowina, ekwa ka-wîcihtâsocik ohci asipihtaskewin nihtâ-mînowin. 

NWAC cîki kî-wît-atoskemewak PTMAs misiwihte-askiy ohci ka-sihtoskâcik mâmawinitowin-nîkânîstamihk kâ-
wîkihk kiskinohamâkewina. anita tasi ka-yâkaskinamihk pîkiskwâtamihk apihtaskewin meskocipayin, tahto PTMA 
nîkânîstam kahkiyaw, e-osihtât ekwa e-nîkânîstahk nîso kiskinohamâkewina (mâmâtawi-âpacihcikanihk, 
tipiyawihk, ahpô nânapô isi) e-pîkiskwâtahkik ekota tasi kâ-nîkâneyihtahkwahki ekwa kiskeyhtamowin, asci kâ-
pakamiskâkohk aspihtaskewin meskocipayin anita askiy ekwa nipiy ekwa kesi-wâhkohtahk ohci miyaw, 
moŝihtâwin, ekwa ahcahk miyomahcihowin ohci iyiniw iskwewak. kaskihowak kahkiyaw iteyicikewina ohci 
kiskinohamâkosiwina, asci owîcihiwew okanowasinahikewin ekwa nîsohkamâkewin ohci ekota ohci kehte-ayak, 
owîcihiwew, omasinahikesîsak, otatawâkesak, ekwa opiminawasowak, ohcitaw piko ohci ayisiyiniw 
mâmawinitowina. ôhi kiskinohamâkosowina wîcihikwak mâmawinitowin wâhkohtowin, kiskeyihtamowin 
mâtinamâkewin, ekwa mâmawinitowin osihcikewin, kâsohkihtahk ekota tasi tasihkewin ohci isihtwâwin ekwa kâ-
wîkihk kiskeyihtamowin. 

ôhi ohci kiskinohamâkosiwina, iyini iskwewak ohci kihcikamik isi kihcikamik isi kihcikamik mâtinamâtowak 
ekotowa peyakwan e-ispayihikocik ohci aspihtaskewin meskocipayin e-wanâcihtât tâhto kîsikâw pimâtisiwin, 
isihtwâwina, ekwa mâmawinitowin miyomahcihowin. ka-mekwâ mâmiskohcikecik, nipiy metoni misi-
pîkiskwâtamihk ekwa e-itwehk e-pimâtisit ki-wâhkômâkaninaw, e-nistawinamihk kesi wahkohtamihk isi ayâwin 
itamahcihowin ekwa pimâtisiwin nistaweyimisowin. owîcihiwewak pîkiskwâtamwak wîsakitehewin, 
pihkweyihtamowin, ekwa pihkwekyihtamowin ohci nîkân aniskac wâhkomâkanak e-pakamiskâkocik ahkami 
mâyitôtâkewin ohci askiy ekwa nipiy, misi-wanâtawin ohci isihtwâwina, ekwa namoya kâkiskeyicikâtehk e-wî-
ispayik nîkânihk. ispahâkemowak sipihkisiwin ekwa miskweyihtamowin e-ohcîmakahk iyiniw kiskeyihtamowin, e-
tepwâtamihk iyiniw-paminikewin, isihtwâwin e-âpahtahk aspihtaskewin meskocipayin e-kisteyihtamihk kayâs ohci 
înîsowin ekwa e-kanaweyihtahk nîkânihk. 

ka-siihtoskamihk ôhi wâsakâm ekota kocîwina, NWAC kî-pamihtâw nîso misiweskamik mâmâtawâpacihcikan 
kiskinohamâkosiwina kâ-takwâkik 2025, e-mâmawipayicik iyiniw iskwewak kahkiyaw pîtos iyiniwicik kihcikamiy isi 
kihcikamik isi kihcikamik. nistam kiskinohamâkosiwin pîkiskwâtamwak aspihtaskewin otôtamowin ekwa 
ayâwinihk kwayask itôtamâkewin, ka-wîcihâcik owîcihiwewa tôtamôhikewina ekwa sihkimitowin ka-
waskawitotahkik ekota omâmawinitowina. nîswâw kâ-pisiskâpahtamihk iyiniw pîkiskwewina ekwa ayâwina 
wîhowina anita ka-wîkihk tasi kiskeyihtamowin, itâpatanwa kesinâkwak asipihtaskewin kiskisiwin, e-
kanaweyicikâtehk kiskeyihtamowin ohci tân’si itowa ekwa ayâwina pehci-nâway e-âpatahki ekwa e-isi-
nisitohtamihk. nânapô, ôhi kiskinohamâkosiwina sihkimikwak owîcihiwewa ka-wâpamiskocik okanaweyimiwew 



ohci askiy ekwa ka-wâpahtihiwehk ahpô e-apisâsik, e-pihkohtahk itôtamowin ekota osihtâniwiw ka-
sohkeyihtamihk namoya pahpeyakwan isi kâ-pîkiskwâtamihk asipihtaskewin meskocipayin. 

asci mîna, EIPCCP atoskâcikan, The Strength and Resilience of Indigenous Women to Climate Change: pimâtisiwin 
mistihkasikewin ekwa esa kistikana [osihtâ isi hyperlink], astew anita NWAC website, e-kî-kwayaskasinahamihk 
ka-wâpahtihiwehk ka-itôtahkik iyiniw iskwewak anita nîso askiy- itowa paminiwewina: pimâtisiwin mistihkasikewin 
(miyo iskotew) ekwa esa kistikana (Loxiwe). ôhi otôtamowina wâpahcikâtew aniskac wahkohtowin 
kiskeyihtamowin ekwa nâkateyihtamowin ohci askiy ekwa nipiya, ekwa kwayaskasinahikewin ispahâkemohk tân’si 
iyiniw iskwewak e-wîcihiwecik,, ahpô ayiwâk e-wîcihitâsocik ôta, ôhi itôtamowina ka-ohc-pimâcihohk askiy ekwa 
ahcahkowi kayâs ohci kiskeyihtamowin. pâ-pîtos wihtamâtowina sipwepayicikewina ayiwâk e-ispahâkemohk e-
ispihteyihtakwaki asipihtaskewin nômanak ispayiwin ekwa mekiwin ohci iyiniw iskwewak misiwihte. 

iskweyâc mâmiskôcikewin 

EIPCCP atoskâcikan wâpahtihiwew sohkeyihtamowin, nâkateyicikewin, ekwa ka-manâtisihk ka-pîkiskwâtâcik 
iyiniw iskwewak kahkiyaw e-pîtos iyiniwicik e-miyo-âpacihtahk ohci ka-sohkepayik asipihtaskewin wiyasiwewina, 
oyeyihcikewin, ekwa itôtamowin. ayiwâk nikotwâsik askiya, atoskâcikan tawinamawew iyiniw iskwewak ka-
mâtinamâkecik kiskeyihtamowi, ka-pe-ispayikocik, ekwa nîkâneyihtamowina, ka-wâpahcikâtehk metoni sohki isi 
asipihtaskewin meskocipayin ispayihtâw askiya, nipiya, mîciwin paminiwewina, ekwa isihtwâwina, ekwa asci e-
ispahâkemohk ita e-patinamihk pîkiskwestamâkewin anita kîsi-isihcikewin-ka-osihtahk itôtamowina. 
wîtatoskemitowin asci NWAC’s PTMAs kehcinâhowak anihi waskâwîwina e-paminahkik mâmawinitowin-
nîkâniwak, ekota ohci kîkwaya e-pimitisahamihk, ekwa ka-nâkatohkehk ekota ka-nîkâneyihtakwâki, e-
mâmiskohtamihk misiwihte aspipihtaskewin mâmiskôcikewina asci ekota ohci kiskeyihtamowin ekwa kesi-
ispayikocik opimâtisiwiniwâw. 

askiy-tasi kiskinohamâkosiwin ekwa isihtwâwn itôtamowina, kikastewa  pimâtisiwin mistihkasikewina (miyo 
iskote) ekwa esa kistikewina (Loxiwe), ka-ispahâkemohk ahkami-miyowahkohtowin ohci iyiniw iskwewak kâ-
paminahkik askiy ekwa nipiya, e-wâpahtihiwecik tân’si ôhi e-wîtâpisômakahki ia-sihtoskâkik pîtos pimâtisiwin, kâ-
wîkihk opaminikewin, ekwa isihtwâwin keyâpic ka-itakok. tâwâyihk kâstâ iyiniw iskwewak opehtahkosiwiniwâwa, 
kiskeyihtamowin, ekwa nîkânîwin, atoskâcikan ispahâkemohk e-ispihteyihtakwak ka-âpacihtahk asci iyiniw 
iteyihtamowina anita aspihtaskewin wiyasiwewasinahikan, oyehcikewin, ekwa atoskâcikewin kahkiyaw tasi. 

wâhkohtamowina, nisitohtamowina, ekwa âpacihcikana kâ-osihcikâtehki ohci EIPCCP atoskâcikan osihtâwak 
sohkastâcik ohci kâahkami-pîkiskwâtamihk, ka-wîtâpisômitohk, ekwa kiskinohamâkosiwin. nîkânihk 
aspihtaskewin ahkameyihtamowina kâ-kî-osihcikemakanwa ôhi kiskinohamâkewina ka-nîkânahihcik 
opehtâkosiwina iyiniw iskwewak kahkiyaw pîtos iyiniwicik, ka-sipwepitahkik aniskac wâhkohtowin 
kiskeyihtamowin e-âsônamâkehk, ekwka e-sihtoskamihk askiy- ekwa isihtwâwin-tasi e-âpatahki ka-sohkâstahk 
mâmawinitowin sipihkisiwin, ka-miyo-nâkateyihtamihk kâ-wîkihk, ekwa kehcinâ asipihtaskiwin meskocipayin ka-
paminahkik iyiniw nîkânîwak, nîkâneyihtamowina, ekwa kesi-kiskeyihtamihk. ka-astâhk kiskeyihtamowin ohci 
iyiniw iskwewak kahkiyaw pîtos iyiniwicik tâwâyik, aspihtaskewin meskocipayin kâ-kî-mosci-itakon, kohtâcihok, 
ekwa ka-pimitsahamihk iyîsiwin ohci askiy ekwa otayisînîma.  

